
 
 

 

 3تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۴۲/۱۰/۳۲۰۲                  پوهندوی آصف بهاند 

 
 

 د ډاکتر سید شیراقا حرکت

 

 د علمي فرهنگي ژوند لنډ جاج

 لومړۍ برخه 
 

 

په دې وروستیو وختو کې په افغانستان او د هغې د باندې ډېرې خپرونې خپرېـږي. هغه څوک چې په ایماندارۍ 
طرفه،  سرته رسوي، موږ یې هرکلی کوو. د دغو خپرونو په سرخطونو کې معمولاً لیکل کېـږي: بېسره دغه کار  

ازاده، مستقله، ملي، اسلامي او داسې نور. موږ ټولې دغه ډول پدیدې نسبي گڼو، ځکه د لومړۍ ورځې څخه وایو  
ږ طرف د هرڅه د مخه  چې موږ هېڅکله بېطرفه نه یو. موږ ټاکلی او مشخص هدف، طرف او ارمان لرو. زمو

گټې، منلي رسوم، عنعنات، عقاید او مقدسات او وروسته  زموږ گران هېواد افغانستان دی، افغان اولس، د هغوی ملي
المللي او عام انساني تعلقات او تعهدات دي چې په پوره ایماندارۍ سره به د هغې پلوي او دفاع کوو او  له هغې بین

 نور به هم دې کار ته اړباسو.
 ډاکتر شیراقا حرکت

 

 

 »داکتر سید شیر آقا »حرکت« شخصیت مهربان، دلسوز،

 عادل، اخلاصمند، علمی، فرهنگی، سیاسی و اکادمیک 

 بود و در نویسندگی توانایی و استعداد 

 خارق العاده داشت.« 

 )مولانا سعید افغاني( 

 3تر 2 له : د پاڼو شمیره

 german.de-maqalat@afghan  اړیکه ټینگه کړئله موږ سره  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

ترسره کړي کارونه او لیکلي اثار وڅېـړي، نو پوه که څوک په ژوره توگه د ډاکترسید شیراقا حرکت ژوند، زدکړې،  
به شي چې د خدایبښلی حرکت شخصیت څو اړخونه لرل چې په هره برخه کې ویاړمن کارونه ترسره کړي او اثار  
ورنه په میراث پاتې دي. زما څېـړنې داسې ښیي چې ښاغلي حرکت د خپل علمي ــ فرهنگي ژوند په اوږدو کې په  

 ل پاتې شوی و:لاندې برخو کې فعا
 

 ــ ښوونکی حرکت، 
 

 ــ د تخنیکي علمو متخصص حرکت،
 

 ــ فلسفي حرکت، 
 

 ــ لیکوال حرکت،
 

 ــ ژورنالست حرکت. 
 

 خو تر هرڅه مخکې د شېراقا حرکت بیوگرافي:
 

شیراقا حرکت په بیوگرافي پسې وگرځېدم، په انلاین بڼه مې پیدا نه شوه کړلی. د دې مقالې د لیکلو په   ډاکتر سیدد  
سیاسي غرض مې چې څه مواد د ده د درنې کورنۍ په مرسته ترلاسه کړي وو، د هغو په ډله کې د ده په یو کتاب )

وگرافي له هغو موادو نه په استفادې سره برابره  ( کې د ده لنډه شان بیوگرافي راغلې وه، ما دا لاندې لنډه بیفلسفه
 کړې ده:  

 

مه( د کونړولایت په مزار دره کې زېـږېدلی  ۱۴ام لمریزل کال د قوس میاشتې په څوارلسمه )  ۱۳۲۲»شیراقا حرکت د  
 . پلار یې سیدمیاگل د سید عبدالرزاق زوی و. دی

 

ښوونځی کې ترسره کړې او بیا یې دولسم ټولگی په اعلی درجه  ډاکتر حرکت لومړنۍ زدکړې د مزاردرې په لومړني  
د ننگرهار په لیسه کې پایته ورساوه او د کابل په طب پوهنځي کې یې لوړې زدکړې پیل کړې، خو وروسته ترشپـږ  
لپاره واستول شو. هلته یې خپلې زدکړې په  لوړو زدکړو  د  اوکراین پلازمینې کیف هوایي پوهنتون ته  د  میاشتو 

نیکي علومو کې په ډېرې مینې سره پیل او  خپله ماستري یې په داسې حال کې ترلاسه کړه چې سور دیپلوم او  تخ
طلا مډال ورسره مل و، بیا د خپل وطن او هېوادوالو ته د چوپړ په موخه بېرته وطن ته راستون شو او په هوایي  

 په توگه دنده پیل کړه. نظامي پوهنځي کې یې د وطن د نوي نسل د روزلو په موخه د استاد

 3تر 3 له : د پاڼو شمیره

 german.de-maqalat@afghan  اړیکه ټینگه کړئله موږ سره  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

ډاکتر شیراقا حرکت د خپل تدریسي دندې په ترڅ کې د »ایروډینامک او ډینامیک د پرواز« کتاب تالیف کړ چې په 
هـ لمریز کال کې د ملي دفاع وزارت په مطبعه کې چاپ او د لوستونکو د مطالعې لپاره وړاندې شو. دی په    ۱۳۵۲

 هوایي پوهنځي کې د خپلو صادقانه خدمتونو په ترڅ کې، د هوایي پوهنځي د قومندانۍ تر چوکۍ هم ورسید.
 

ډوکتورا د ترلاسه کولو په موخه بیا ل ل کال کې د    ۱۳۵۵له خپل مسلک او زدکړو سره د ډېرې مینې له مخې په  
اوکراین ته ولېـږل شو. ښاغلی حرکت د خپل مسلک ترڅنگ له ټولنیزو علومو سره هم ځانگړې مینه درلوده، له  
ټولنیزو علومو سره د مینې له مخې یې د خپل مسلک تر څنگ، په ټولنیزو علومو کې هم زدکړې پیل کړې. په دی  

 ي: هکله ده په خپله داسې ویلي د
 

»زه چې له پخوا څخه هم له ټولنیزو علومو سره بې علاقې نه وم، لا د مخه مې تصمیم درلود چې په همدغه یوه 
. په ټولنیزو علومو  وخت کې به په موازي بڼه په ټولنیزو او تخنیکي علومو دواړو کې د ډوکتورا پر تیزس کار کوم

کاله این د ټولنیزو علومو په دولتي پوهنتون کې شامل او تر دوه کې د زیاتو معلوماتو د لاسته راوړلو په خاطر، د اوکر
 زدکړو وروسته، اعلی درجه دیپلوم ترلاسه او ورسره سم مې د دوکتورا پر تېزس کار پیل کړ.

 

د دوکتورا کارونه سرته رسولي وو او یوازې     دغه وخت زما لپاره ډېر مناسب ځکه و چې ما په تخنیکي علومو کې
کال سیاسي نظامي بدلون رامنځته شو او ما خپله    ۱۳۵۷وه. په همدغه وخت کې په افغانستان کې د    دفاع یې پاتې

ټوله پاملرنه په تخنیکي علومو کې د خپل تیزس دفاع ته واړوله او د سرطان په میاشت کې مې له خپل تیزس نه دفاع  
کابل د ښاروال په توگه وگمارل شوم. دا  وکړه او څو ورځې وروسته کابل ته لاړم. کابل ته له رسېدو سره سم، د  

درنه دنده ما په صداقت او وطني مینې ترسره کړه، خو کله چې افغانستان ته د روسانو په راتگ سره هرڅه بدل 
 شول، زه په کور کېنول شوم.«

 

ز ۲۰۱۱ل/  ۱۳۹۰چاپ،    ځای: اسددانش مطبعه، کابل، دویم چاپ )حرکت ډاکترسیدشېراقا، سیاست د سیالانو لوبه )سیاسي فلسفه(،  
 کال، کتاب د پای په دوو مخونو کې د لیکوال راغلې بیوگرافي(   

 

 نوربیا 

